
I1-Pulizija
(Spettur Hubert Cini)
\£]

Jon Charles Seabrook

[I-Qorti:

Wara li rat l-imputazzjonijiet fil-konfront ta” Jon Charles Seabrook

detentur tal-karta tal-identita bin-numru 372602L fejn gie mixli talli

1. Fit-13 ta’ Ottubru 2014 fil-fond 38/39 Triq il-Parroc¢cca, Haz-
Zebbug, Malta u f'dawn il-Gzejjer sraqt Euro35 ghad-dannu ta’
Deborah Cassar liema serq huwa aggravate bil-persuna, bil-lok u
bi ksur tal-Artikoli 261, 268 u 269 tal-Kodi¢i Kriminali;

2. FI-14 t'Ottubru 2014 fil-fond Bajada New Energy, Qasam
Industrijali, Hal-Luga, Malta u f'dawn il-Gzejjer sraqt Euro25
ghad-dannu ta” Emanuel Debono liema serq huwa aggravat bil-
persuna bi ksur tal-Artikoli 261, 268 tal-Kodic¢i Kriminali;

3. U aktar talli fl-istess data, hin, lok u ¢irkostanzi xjentement xtrajt
jew ilqajt ghandek hwejjeg misruqa jew mehuda b’gerq jew
akkwistati b'reat sew jekk dan isir Malta jew barra minn Malta,
jew xjentement, b’kull mod li jkun indhalt sabiex tbieghhom jew
tmexxihom bi ksur tal-Artikolu 334 tal-Kodic¢i Kriminali;

4. Talli kiser il-provvediment tal-Artikolu 22 tal-Kapitolu 446 tal-
Ligijiet ta” Malta imposti fuqu permezz ta” sentenza datatat 24 ta’
Jannar 2013;

5. Inoltre I-Qorti giet mitluba wkoll sabiex tittratta mal-imputat bhala

li huwa rec¢idiv fit-termini tal-Artikoli 49 u 50 tal-Kodi¢i Kriminali.

Rat li matul is-seduta tat-2 ta’ Dicembru 2014 1-Utfi¢jal Prosekutur
ikkonferma l-imputazzjonijiet bil-gurament tieghu u matul il-kors tal-
ezami tal-imputat skont 1-Artikoli 392 u 370(4) tal-Kodic¢i Kriminali 1-
istess imputat wiegeb li ma kellux oggezzjoni li I-kaz tieghu jigi trattat bi

procedura sommarja;

Rat il-kunsens tal-Avukat Generali a fol 10 li permezz tieghu iddikjara li
kien gieghed jaghti I-kunsens tieghu sabiex dan il-kaz jigi trattat bi

procedura sommarja;

Rat 1i 1-Uffi¢jal Prosekutur iddikjara li kien qgieghed jikkontesta t-tielet

imputazzjoni bhala alternattiva ghall-ewwel u t-tieni imputazzjonijiet.

Rat li matul l-istess ezami tal-imputat ai termini tal-Artikolu 392(1) tal-
Kodi¢i Kriminali, l-imputat, debitament assistit mill-konsulent legali

tenna li huwa hati tal-imputazzjonijiet migjuba kontra tieghu.

II-Qorti wissiet lill-imputat bl-aktar mod solenni rigward il-konsegwenzi
tal-ammissjoni tieghu u wara li taghtu ftit taz-Zmien sabiex anke
jikkonsulta mal-Avukat Difensur u jiddeciedi jekk hux sejjer jerga lura
minnha, l-imputat wiegeb li huwa hati tal-imputazzjoni migjuba kontra

tieghu;

II-Qorti fid-dawl tal-ammissjoni inkondizzjonata tal-imputat ma
ghandhiex alternattiva ghajr hlief li ssibu hati tal-imputazzjonijiet

migjuba kontra tieghu skont kif specifikat mill-Ufficjal Prosekutur;

Rat id-dokumenti ezebiti u l-atti processwali kollha, inkluz il-fedina

penali tal-imputat;

Semghet lill-partijiet jittrattaw dwar il-piena senjatament lill-Ufficjal

Prosekutur jiddikjara li :

(a)f'dan il-kaz l-imputat ikkopera bis-shih mal-Pulizija u ammetta 1-
responsabbilta’ tieghu sa mill-bidu nett;

(b)li I-ammonti derubati kient ammonti zghar hafna ta’ €25 u €35 u li
dawn l-ammonti gew imhalsin lura kollha;

(c)illi I-imputat ghandu tarbija t'erba’ xhur u huwa l-uniku persuna
fil-familja tieghu li ghandu impjieg bi hlas;

(d)illi 1-Prosekuzzjoni ma kienetx ged tinsisti fuq piena karcerarja

f'dan il-kaz;

Id-Difiza minn naha l-ohra starret li f'dan il-kaz :

(a)l-imputat kien irregistra ammissjoni bikrija;
(b)ikkopera bis-shih mal-Pulizija;
(c)is-sejbien ta’ htija precedent kien dwar kaz li kien zghir hafna u li

kien gie rizarcit immedjatament.

Ikkunsidrat : -

Illi minkejja dak mistqarr mid-Difiza, donnu li I-imputat kien ghadu ma
tghallimx sewwasew il-konsegwenzi t'eghmilu. F’dan il-kaz, minghajr
ma tnaqqas mis-serjeta tal-azzjoni maghmula mill-imputat, mill-banda 1-
ohra hemm il-fatturi mitiganti li gew spjegati li ser jittiehdu in
konsiderazzjoni. L-ewwelnett ir-recidiva imputata sejra tittiehed in
konsiderazzjoni biss fir-rigward ta’ dak dispost mill-Artikolu 25(1)(a)

tal-Kapitolu 446 tal-Ligijiet ta” Malta.

II-Qorti rat diversi kazijiet decizi mill-Qorti tal-Appell Kriminali fejn
kwistjonijiet simili gew dibattuti u decizi. Hekk per ezempiju fil-kaz :
“II-Pulizija vs Rittmar Hatherly u Justin Farrugia” deciza nhar id-9
t'Ottubru 2008, minkejja 1-fatt li I-imputati kienu specifikament mixlija li
kkommettew ksur ta’ kundizzjonijiet imposti fughom mill-Qorti tal-
Magistrati, u li huma ammettew ghall-istess imputazzjoni, il-Qorti tal-
Magistrati kienet geghdithom taht ordni ta” probation; filwagqt li 1-Qorti
tal-Appell Kriminali kienet ikkonfermat din l-ordni ta” probation fil-
konfront ta’” Rittmar Hatherly filwagqt li hassritha fil-konfront ta” Justin
Farrugia minhabba li dan wera bic-car li ma riedx joqghod ghall-

ordnijiet tal-Probation Officer assenjat lilu.

Princ¢ipju simili gie ribadit aktar ricenti fil-kawza fl-ismijiet : “Il-Pulizija
vs Andrew Formosa” deciza nhar 1-20 ta” Mejju 2011 fejn il-Qorti tal-

Appell Kriminali iddecidiet li tqgieghed lill-imputat taht ordni ta’
probation ghal perjodu ta’ tliet snin, minkejja 1i 1-Qorti tal-Magistrati
kienet mhux biss sabitu hati, talli kienet wukoll applikat id-
disposizzjonijiet tal-Artikolu 22 u 23 tal-Kapitolu 446 tal-Ligijiet ta’
Malta. Biss il-Qorti tal-Appell Kriminali hasset li l-imputat, ukoll ghar-
ragunijiet imsemmija mill-Qorti tal-Appell Kriminali fil-kawza Hatherly
hawn fuq imsemmija, kellu jibbenefika minn ordni ta’ probation,

minkejja dak misjub fil-Kapitolu 446 tal-Ligijiet ta” Malta.

F'dan il-kaz partikolari, il-Qorti tqis li, ghar-ragunijiet spjegati mill-
Prosekuzzjoni u d-Difiza, u f'dawn ic¢-¢irkostanzi, piena karcerarja ma
tkunx wahda idoneja u li huwa fl-interess tal-Gustizzja li dan I-imputat
jigi moghti 1-ahhar ¢ans li jibbenefika minn ordni ta” probation biex jerga
jqum fuq saqajh. Din il-mizura qeghda tittiehed fid-dawl tal-fatt li 1-
imputat ammetta il-htija tieghu fl-istadju l-aktar bikri tal-kawza, kif
ukoll ghaliex il-Qorti rat li I-vitmi gew kompensati mill-imputat, u 1i fi
kwalunkwe kaz, l-ammonti involuti kienu zghar hafna, li l-imputat ma
jidherx afflitt minn xi vizzju serju li jirrendih propens li jerga
jiddelinkwi, kif ukoll 1li r-re¢idiva imputata hija cirkoskritta b’dak
dispost mill-Artikolu 25(1)(a) tal-Kapitolu 446 tal-Ligijiet ta” Malta, u li
fl-ahhar mill-ahhar il-Prosekuzzjoni ikkoncediet li piena karcerarja ma

kienetx wahda idoneja.

Ghaldagqstant il-Qorti wara li rat I-Artikoli 17, 49, 50, 261(d)(e), 268,

269 u 281(b) tal-Kodi¢i Kriminali, filwaqt li tikkunsidra t-tielet
imputazzjoni bhala alternattiva ghall-ewwel u tastjeni milli tiehu
konjizzjoni ulterjuri taghha, fuq l-ammissjoni tieghu stess, geghda ssib
lill-imputat hati tal-ewwel u t-tieni imputazzjonijiet migjuba kontra

tieghu.

Kwantu ghall-piena, il-Qorti, filwaqt li ghar-ragunijiet premessi tastjeni
milli tipprocedi kontra l-imputat ai termini tal-Artikolu 23 tal-Kapitolu
446 tal-Ligijiet ta” Malta fir-rigward tar-raba’ imputazzjoni, wara li rat 1-
Artikolu 7(2) tal-Kapitolu 446 tal-Ligijiet ta” Malta, a tenur tal-Artikolu
7(1) tal-Kapitolu 446 tal-Ligijiet ta” Malta qeghda tqieghed lill-imputat
Jon Charles Seabrook taht ordni ta” probation ghal perijodu ta’ tlett (3)
snin mill-llum soggett ghall-kundizzjonijiet elenkati fid-digriet moghti
illum stess u anness ma din is-sentenza u li jifforma parti integrali

minnha.

Ai termini tal-Artikolu 7(7) tal-Kapitolu 446 tal-Ligijiet ta” Malta il-Qorti
fissret lill-imputat bi kliem car u li jinftiechem, l-effetti tal-ordni ta’
probation kif ukoll tal-kondizzjonijiet kollha elenkati fid-Digriet anness
ma’ din is-sentenza u li f'’kaz 1i jonqos milli jikkonforma ruhu ma” dawk
l-ordnijiet u dawk il-kondizzjonijiet u/jew f'’kaz li jaghmel reat iehor tul

it-terminu tal-ordni ta” probation, tista tinghata sentenza ghar-reati li

taghhom instab hati b’din is-sentenza, nonche I-konsegwenzi i jistghu
jigu sofferti fkaz ta’ nuqqas t'adezjoni mat-termini tal-ordni tat-

trattament hawn fuq imsemmi.

Ai termini tal-Artikolu 7(8) tal-Kapitolu 446 tal-Ligijiet ta” Malta, il-Qorti
tordna li kopja ta” din is-sentenza u tal-ordni ta’ probation ghandhom jigu
trasmessi minnufih lid-Direttur tas-Servizzi ta’” Probation u Parole sabiex
jassenja ufficjal tal-probation biex ikun responsabbli ghas-sorveljanza tal-

hati sabiex ikun jista jibda jwettaq l-ordni tal-Qorti minnufih.

Moghtija illum id-19 ta’ Dicembru 2014 fil-Qrati tal-Gustizzja,

Valletta.

